მოკლევადიანი ინდივიდუალური სამოგზაურო სახელმწიფო სამეცნიერო გრანტი

2016 წლის კონკურსი
ელ-ფოსტით საგრანტო კონკურსის სააპლიკაციო ფორმის და სხვა დოკუმენტაციის გამოგზავნამდე გთხოვთ, გულდასმით გაეცნოთ კონკურსის პირობებსა და წინამდებარე ინსტრუქციას.

პროექტის გამოგზავნის ინსტრუქცია

ზოგადი ინფორმაცია

საგრანტო კონკურსში მონაწილეობის მისაღებად თავდაპირველად გრანტის მაძიებელმა  შოთა რუსთაველის ეროვნული სამეცნიერო ფონდის ვებ-გვერდიდან - www.rustaveli.org.ge - უნდა ჩამოტვირთოს საგრანტო კონკურსის სააპლიკაციო და ბიუჯეტის ფორმა, რომელსაც შეავსებს და სხვა დანართებთან ერთად ელ-ფოსტით გამოაგზავნის შემდეგ მისამართზე:   tg@rustaveli.org.ge.
1. კონკურსში მონაწილეობისათვის გრანტის მაძიებელმა შევსებულ საგრანტო კონკურსის სააპლიკაციო   და ბიუჯეტის ფორმასთან ერთად PDF ფაილების სახით უნდა ატვირთოს შემდეგი დოკუმენტები, რომელთა დასათაურებაც უნდა განხორციელდეს მხოლოდ ლათინური ალფაბეტით: 
ა) საერთაშორისო სამეცნიერო ღონისძიებაში წარსადგენი მოხსენების მიღების და მიწვევის დამადასტურებელი დოკუმენტ(ებ)ი. თუ ეს დოკუმენტები შედგენილია უცხო ენაზე, ატვირთული უნდა იქნას თარგმანი დამოწმებული თარჯიმნის/თარჯიმანთა ბიუროს ბეჭდით;
ბ) შესაბამისი აკადემიური ხარისხის დამადასტურებელი დოკუმენტის ასლი;
გ) ინფორმაცია კონკურსში მონაწილის სამუშაო ადგილის/სწავლის შესახებ;
დ) ავიაბილეთების (ან, შესაბამისად, სხვა სატრანპორტო საშუალებების) ჯავშნის/ინვოისის ასლი, მოითხოვება ავიაკომპანიის ეკონომკლასის ფასი (თვითმფრინავი (ეკონომკლასი), საზოგადოებრივი ტრანსპორტი/მატარებელი, ავტობუსი, სამარშრუტო ტრანსპორტი, ბორანი დანიშნულების ადგილამდე; გარდა ტაქსისა) ორმხრივი მგზავრობის ხარჯების ანაზღაურებას; 

ე)თანადაფინანსების შემთხვევაში, შესაბამისი ორგანიზაციის თანხმობის წერილი თანადაფინანსებაზე, თანხის მითითებით. იმ შემთხვევაში, თუ ასეთი წერილი შედგენილია უცხო ენაზე, ატვირთული უნდა იქნას თარჯიმნის/თარჯიმანთა ბიუროს ბეჭდით დამოწმებული თარგმანი ქართულ ენაზე;

ვ) პირადობის მოწმობის ასლი და ბანკის ანგარიშის ნომერი (გაცემული ბანკის მიერ), რომელზეც გამარჯვების შემთხვევაში ჩაირიცხება თანხა; 

ზ) საკონკურსო განაცხადში მითითებული 3 ყველაზე მნიშვნელოვანი პუბლიკაციის ასლები (ჟურნალის/მონოგრაფიის სატიტულო გვერდი, სარჩევი ავტორის გვარის მითითებით, პუბლიკაციის/ნაშრომის პირველი და ბოლო გვერდები; პუბლიკაციებში ჩაითვლება: საერთაშორისო აკადემიური გამომცემლობის მიერ გამოცემული მონოგრაფია, პუბლიკაცია საერთაშორისო რეფერირებად ჟურნალში, ადგილობრივი აკადემიური გამომცემლობის მიერ გამოცემული მონოგრაფია, პუბლიკაცია ადგილობრივ რეფერირებად ჟურნალში, საერთაშორისო საკონფერენციო აბსტრაქტები და ადგილობრივი საკონფერენციო აბსტრაქტები). 

2. ელ. ფოსტის წერილის ტექსტში დაწერეთ პროექტის სახელი, სამეცნიერო მიმართულება(-ები), ატვირთული დოკუმენტების ჩამონათვალი. წერილის ტექსტის ბოლოს დაწერეთ გამომგზავნის სახელი, გვარი, აკადემიური/სამეცნიერო სტატუსი, თანამდებობა, სამსახური, ტელეფონი და საკონტაქტო ინფორმაციის სხვა დეტალები.
3. წერილის სათაურში (subject) დაწერეთ: „სამოგზაურო გრანტი. სამეცნიერო მიმართულება. 2016“.

პროექტის რეგისტრაცია

1. დაელოდეთ სარეგისტრაციო შიფრის მიღებას ელ. ფოსტით. სარეგისტრაციო შიფრი მიენიჭება სამოგზაურო საგრანტო კონკურსის ელ. ფოსტაზე მიღებულ თითოეულ პროექტს და გაეგზავნება პროექტის წარმდგენს/გრანტის მაძიებელს;

2. ელექტრონული ფოსტით შიფრის მიღების შემდეგ, გრანტის მაძიებელი სამეცნიერო ფონდის კანცელარიაში ფიზიკური სახით წარადგენს საკონკურსო განაცხადს;
3.
განცხადება კონკურსში მონაწილეობის შესახებ ჩააბარეთ ფონდის კანცელარიაში შემდეგ მისამართზე: ქ. თბილისი, მ.ალექსიძის ქ.1, III სართული, შოთა რუსთაველის ეროვნული სამეცნიერო ფონდის კანცელარია.

4.
პროექტი არ განიხილება, თუ საკონკურსო დოკუმენტაციის სრული პაკეტი არ იქნება წარმოდგენილი ვადების დაცვით ელ. ფოსტაზე, ხოლო ხელმოწერებითა და ბეჭდით დადასტურებული განცხადება - ფონდის კანცელარიაში. 
რეგისტრაციის ვადები

1.
საკონკურსო დოკუმენტების წარდგენა კონკურსის ელ. ფოსტის საშუალებით: 3 მაისის 16:00 სთ-მდე;
2.
კონკურსში მონაწილეობის შესახებ განცხადების ფონდის კანცელარიაში ჩაბარება: სარეგისტრაციოს შიფრის  მინიჭებიდან - 2016 წლის 6 მაისის  16:00 საათამდე.

3.
დადგენილი ვადის დარღვევით წარმოდგენილი განცხადებები საკონკურსოდ არ განიხილება.

ჯგუფური კონსულტაციები: 14 და 22  აპრილი, 16:00 სთ, ფონდის საკონფერენციო დარბაზში, შემდეგ მისამართზე: ქ. თბილისი, მ. ალექსიძის ქ. #1, III სართული.
დამატებითი ინფორმაციისათვის გთხოვთ მიმართოთ პროგრამის კოორდინატორებს:

ნინო დემეტრაშვილს
ელ-ფოსტა: demetrashvili@rustaveli.org.ge 

ლოლიტა შენგელიას

ელ-ფოსტა: l_shengelia@rustaveli.og.ge
შოთა რუსთაველის ეროვნული სამეცნიერო ფონდი გისურვებთ წარმატებებს !
3

